
Kashisthitan Panchavinayakapujopadesham

కాశీస్థితాన్  పఞ్చవినాయకపూజోపదేశమ్

- శివపార్వతీసంవాదే -

పూజనీయాః ప్రయత్నేన  సర్వథా మోదకప్రియాః  ।
శివప్రీతికరా  నిత్యం శుద్ధాః  పఞ్చవినాయకాః ॥౮౩॥
క్షిప్రసిద్ధికరం   క్షిప్రం  గణేశం సురవన్దితమ్  ।
సమ్పూజ్య పూర్వవత్సమ్యగ్జగదీశం  వినాయకమ్ ॥౮౪॥
ఆశావినాయకం సమ్యక్పూజయిత్వా తతః పరమ్ ।
అర్కవిఘ్నేశ్వరం(రః) సమ్యక్పూజనీయః ప్రయత్నతః  ॥౮౫॥
పూర్వవత్పూజయిత్వా తు తత్ర సిద్ధివినాయకమ్  ।
పూజనీయస్తతః సమ్యక్ చిన్తామణివినాయకః ॥౮౬॥
సేనావినాయకోఽప్యేవం సమ్పూజ్య తదనన్తరమ్ ।
దుర్గావినాయకస్యాపి  పూజా కార్యా తతః పరమ్ ॥౮౭॥
ఏవం సమ్పూజ్య విధివద్భక్తిశ్రద్ధాసమన్వితైః    ।
శైవాః  శఙ్కరతత్త్వజ్ఞా భోజనీయాః ప్రయత్నతః  ॥౮౮॥
ఏవం సమ్పూజితాః సమ్యక్ప్రీతాస్తే గణనాయకాః ।
కాశీవాసం ప్రయచ్ఛన్త్తి  నిర్విఘ్నేనైవ  సాదరమ్ ॥౮౯॥
ఆజ్యేన కాపిలేనైవ  సార్ధలక్షత్రయాహుతీః   ।
హుత్వైతన్నాభిః  సమ్యక్సర్వవిద్యాధిపో భవేత్ ॥౯౦॥
ఏతాని దివ్యనామాని ప్రతివాసరమాదరాత్  ।
పఠిత్వా గణనాథస్య పూజా కార్యా ప్రయత్నతః  ॥౯౧॥
యస్య కస్యాపి సన్తుష్టో గణపః సర్వసిద్ధిదః  ।
అత ఏవ సదా పూజ్యో గణనాథో విచక్షణైః  ॥౯౨॥
గణేశాదపరో లోకే విఘ్నహర్తా న విద్యతే ।
తస్మాదన్వహమారాధ్యో గణేశః సర్వసిద్ధిదః  ॥౯౩॥

కాశీనివాససిధ్యర్థం  విష్ణునా  పూజితః పురా ।
పురా విఘ్నేశ్వరః సమ్యక్పూజితో దణ్డపాణినా  ॥౯౪॥
కార్కోటకేణ నాగేన గణేశ పూజితః పురా ।
శేషేణ పూజితః పూర్వం గణేశః సిద్ధిదాయకః  ॥౯౫॥
కాశీయాత్రార్థముద్యుక్తో   విధిర్విఘ్నకులాకులః ।
పూజయామాస విఘ్నేశం విధివద్భక్తిపూర్వకమ్ ॥౯౬॥
సూర్యేణాభ్యర్చితం పూర్వం చన్ద్రేణేన్ద్రేణ   చ ప్రియే  ।
దేవైరన్యైశ్చ   విధివత్పూజితో గణనాయకః ॥౯౭॥
మర్త్యానామమరాణాం చ మునీనాం చ వరాననే ।
న సిధ్యన్త్యేవ కార్యాణి గణేశాభ్యర్చనం వినా ॥౯౮॥
॥ ఇతి శివరహస్యాన్తర్గతే  కాశీస్థితాన్  పఞ్చవినాయకపూజోపదేశం సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౨ ।౮౩-౯౮॥
- .. shrIshivarahasyam . ugrAkhyaH saptamAMshaH . adhyAyaH 12 . 83-98..

Notes:

Śiva శివ tells Pārvatī పార్వతీ about the importance of worshiping Pañcavināyaka-

s పఞ్చవినాయకాః of Kaśī కాశీ; viz., Arkavighneśvara అర్కవిఘ్నేశ్వర,
Āśāvināyaka ఆశావినాయక, Siddhivināyaka సిద్ధివినాయక , Senāvināyaka సేనావినాయక,
Durgāvināyakaదుర్గావినాయక .
Kaśī కాశీ harbors several TīrthaKṣetra తీర్థక్షేత్ర  that are outlined in ŚivaRahasyam

saptāṃśaḥ శివరహస్యం సప్తాంశః.
Proofread by Ruma Dewan

